
29 ΙΟΥΝΙΟΥ 2024. ΟΡΘΡΟΣ  

ΑΠΟΔΟΣΗΣ ΠΕΝΤΗΚΟΣΤΗΣ. 

\ Μνήμη τῶν Ἁγίων ἐνδόξων καὶ πανευ-

φήμων Ἀποστόλων καὶ Πρωτοκορυφαίων 

 Πέτρου (†64) καὶ Παύλου (†67). 

ΕΙΣ ΤΟΝ ΟΡΘΡΟΝ 

Μετὰ τὸν Ἑξάψαλμον,  

Συναπτὴ μεγάλη, μεθ̓ ἣν ἐκφώνησις·  

Ὅτι πρέπει σοι πᾶσα δόξα... 
Ἦχος ΠΛ. δ́. 

Θεὸς Κύριος, καὶ ἐπέφανεν ἡμῖν· 
εὐλογημένος ὁ ἐρχόμενος ἐν ὀνόμα-
τι Κυρίου. 

Στίχ. α´. Ἐξομολογεῖσθε τῷ Κυ-
ρίῳ, ὅτι ἀγαθός, ὅτι εἰς τὸν αἰῶνα 
τὸ ἔλεος αὐτοῦ. 

Θεὸς Κύριος, καὶ ἐπέφανεν ἡ-
μῖν... 

Στίχ. β´. Πάντα τὰ ἔθνη ἐκύκλω-
σάν με, καὶ τῷ ὀνόματι Κυρίου ἠ-
μυνάμην αὐτούς. 

Θεὸς Κύριος, καὶ ἐπέφανεν ἡ-
μῖν... 

Στίχ. γ´. Παρὰ Κυρίου ἐγένετο 
αὕτη, καί ἐστι θαυμαστὴ ἐν ὀφθαλ-
μοῖς ἡμῶν. 

Θεὸς Κύριος, καὶ ἐπέφανεν ἡ-
μῖν... 

ΑΠΟΛΥΤΙΚΙΑ 

Ἀπολυτίκιον 

Ἦχος πλ. δ' 

Εὐλογητὸς εἶ, Χριστὲ ὁ Θεὸς 
ἡμῶν, ὁ πανσόφους τοὺς ἁλιεῖς 
ἀναδείξας, καταπέμψας αὐτοῖς τὸ 

Πνεῦμα τὸ ἅγιον, καὶ δι' αὐτῶν τὴν 
οἰκουμένην σαγηνεύσας, φιλάν-
θρωπε, δόξα σοι.  

Ἀπολυτίκιον τῶν Ἀποστόλων. 

Ἦχος δ́. 

Δόξα. 

Οἱ τῶν Ἀποστόλων πρωτόθρονοι, 
καὶ τῆς οἰκουμένης διδάσκαλοι, τῷ 
Δεσπότῃ τῶν ὅλων πρεσβεύσατε, 
εἰρήνην τῇ οἰκουμένῃ δωρήσασθαι, 
καὶ ταῖς ψυχαῖς ἡμῶν τὸ μέγα ἔλε-
ος. 

Καὶ νῦν. 

Ἀπολυτίκιον 

Ἦχος πλ. δ' 

Εὐλογητὸς εἶ, Χριστὲ ὁ Θεὸς 
ἡμῶν, ὁ πανσόφους τοὺς ἁλιεῖς 
ἀναδείξας, καταπέμψας αὐτοῖς τὸ 
Πνεῦμα τὸ ἅγιον, καὶ δι' αὐτῶν τὴν 
οἰκουμένην σαγηνεύσας, φιλάν-
θρωπε, δόξα σοι.  

Συναπτὴ μικρά, μεθ̓ ἣν  

ἐκφώνησις·  

Ὅτι σὸν τὸ κράτος... 

Μετὰ τὴν ά Στιχολογίαν,  

Κάθισμα τοῦ Ἁγίου Πέτρου. 

Ἦχος πλ. δ́. Τὴν Σοφίαν καὶ Λόγον. 

Τὸν βυθὸν τῆς ἁλείας καταλι-
πών, οὐρανόθεν ἐδέξω παρὰ Πα-
τρός, τὴν θείαν ἀποκάλυψιν, τῆς 

τοῦ Λόγου σαρκώσεως· καὶ παῤῥη-
σίᾳ πᾶσιν, ἐβόας τῷ κτίστῃ σου· 
Τοῦ Θεοῦ σε γινώσκω, Υἱὸν ὁμοού-
σιον. Ὅθεν ἐπαξίως, ἀληθῶς ἀνε-
δείχθης, ἡ πέτρα τῆς πίστεως, καὶ 
κλειδοῦχος τῆς χάριτος Πέτρε Ἀπό-
στολε· πρέσβευε Χριστῷ τῷ Θεῷ, 
τῶν πταισμάτων ἄφεσιν δωρήσα-

σθαι, τοῖς ἑορτάζουσι πόθῳ, τὴν ἁ-
γίαν μνήμην σου. 

Δόξα. Καὶ νῦν.Τῆς ἑορτῆς.  

Κατεπλάγη Ἰωσήφ… Ἦχος δ' 

Τὴν μεθέορτον πιστοί, καὶ τε-
λευταίαν ἑορτήν, ἑορτάσωμεν φαι-
δρῶς, αὕτη ἐστὶ Πεντηκοστή, ἐπαγ-

γελίας συμπλήρωσις, καὶ προθε-
σμίας, ἐν ταύτῃ γὰρ τὸ πῦρ, τοῦ 
Παρακλήτου εὐθύς, κατέβη ἐπὶ γῆς, 
ὥσπερ ἐν εἴδει γλωσσῶν, καὶ Μα-

θητὰς ἐφώτισε, καὶ τούτους οὐρα-
νομύστας ἀνέδειξε. Τὸ φῶς ἐπέστη, 
τοῦ Παρακλήτου, καὶ τόν κόσμον, 
ἐφώτισε. 

Μετὰ τὴν β́ Στιχολογίαν, 

Κάθισμα τοῦ Ἁγίου Παύλου. 

Ἦχος πλ. δ́. Τὴν Σοφίαν καὶ Λόγον. 

Οὐρανόθεν τὴν κλῆσιν παρὰ Χρι-
στοῦ, κομισάμενος ὤφθης κήρυξ 
φωτός, πᾶσι τοῖς τῆς χάριτος, κα-

ταλάμψας διδάγματι· τὴν γὰρ τοῦ 
νόμου ξέσας, λατρείαν τοῦ γράμ-
ματος, τοῖς πιστοῖς κατήστραψας, 
τὴν γνῶσιν τοῦ Πνεύματος· ὅθεν 
καὶ εἰς τρίτον, οὐρανὸν ἐπαξίως, ἐ-
πήρθης μετάρσιος, καὶ Παράδεισον 
ἔφθασας. Παῦλε Ἀπόστολε, πρέ-
σβευε Χριστῷ τῷ Θεῷ, τῶν πται-

σμάτων ἄφεσιν δωρήσασθαι, τοῖς 
ἑορτάζουσι πόθῳ, τὴν ἁγίαν μνήμην 
σου. 

Δόξα. Καὶ νῦν.Τῆς ἑορτῆς.  

 Κατεπλάγη Ἰωσήφ… Ἦχος δ' 

Ἡ τοῦ Πνεύματος πηγή, ἐπιδη-
μοῦσα τοῖς ἐν γῇ, εἰς πυρφόρους 
ποταμούς, μεριζομένη νοητῶς, τοὺς 
Ἀποστόλους ἐδρόσιζε φωταγω-
γοῦσα, καὶ γέγονεν αὐτοῖς, νέφος 
δροσῶδες τὸ πῦρ, φωτίζουσα 
αὐτούς, καὶ ὑετίζουσα φλόξ, δι' ὧν 
ἡμεῖς ἐλάβομεν τὴν χάριν, διὰ 
πυρός τε καὶ ὕδατος, Τὸ φῶς 

ἐπέστη, τοῦ Παρακλήτου, καὶ τόν 
κόσμον ἐφώτισε.  

Μετὰ τὸν Πολυέλεον,  

Κάθισμα ἀμφοτέρων. 

Τὴν Σοφίαν καὶ Λόγον.Ἦχος πλ. δ΄ 

Κορυφαίους ὀφθέντας τῶν μαθη-
τῶν, τοὺς μεγάλους φωστῆρας καὶ 

φαεινούς, Πέτρον εὐφημήσωμεν, 
καὶ τὸν πάνσοφον Παῦλον· τῷ γὰρ 
πυρὶ τοῦ θείου, ἐκλάμψαντες Πνεύ-
ματος, τὴν ἀχλὺν τῆς πλάνης, κατέ-
φλεξαν ἅπασαν· ὅθεν καὶ τῆς ἄνω, 
βασιλείας πολῖται, ἀξίως ἐδείχθη-
σαν, καὶ τῆς χάριτος σύνθρονοι. Διὰ 
τοῦτο βοήσωμεν· Ἀπόστολοι Χρι-

στοῦ τοῦ Θεοῦ, τῶν πταισμάτων ἄ-
φεσιν αἰτήσατε, τοῖς ἑορτάζουσι 
πόθῳ, τὴν ἁγίαν μνήμην ὑμῶν. 

Δόξα. Καὶ νῦν. Τῆς ἑορτῆς  

Ἦχος πλ. δ' 

Τὸ προσταχθὲν μυστικῶς 

Μετὰ τὴν Ἔγερσιν Χριστέ, τὴν 
ἐκ τοῦ τάφου, καὶ τὴν πρὸς ὕψος 

οὐρανοῦ, θείαν Ἀνάληψιν, τοῖς 
θεόπταις τὴν δόξαν σου κατέπεμ-
ψας οἰκτίρμον· Πνεῦμα εὐθὲς 
ἐγκαινίσας τοῖς Μαθηταῖς· ὅθεν, 
ὥσπερ κιθάρα μουσουργική, πᾶσιν 
ἐτρανολόγησαν, τῷ θείῳ πλήκτρῳ 
μυστικῶς, Σῶτερ, τὰ ἀπηχήματα, 
καὶ τὴν οἰκονομίαν σου. 

Τὸ ά Ἀντίφωνον τοῦ δ́  ἤχου. 

Ἐκ νεότητός μου πολλὰ πολεμεῖ 
με πάθη· ἀλλ᾿ αὐτὸς ἀντιλαβοῦ, καὶ 
σῶσον Σωτήρ μου. (δίς) 

Οἱ μισοῦντες Σιών, αἰσχύνθητε 
ἀπὸ τοῦ Κυρίου· ὡς χόρτος γάρ, 
πυρὶ  ἔσεσθε ἀπεξηραμένοι. (δίς) 

Δόξα. 

Ἁγίῳ Πνεύματι πᾶσα ψυχὴ ζω-
οῦται,  καὶ καθάρσει ὑψοῦται,  λα-
μπρύνεται,  τῇ τριαδικῇ μονάδι  ἱε-
ροκρυφίως. 

Καὶ νῦν. 

Ἁγίῳ Πνεύματι, ἀναβλύζει τὰ 
τῆς χάριτος ῥεῖθρα, ἀρδεύοντα,  
ἅπασαν τὴν κτίσιν πρὸς ζωογονίαν. 

Προκείμενον. Ἦχος δ́.  

Εἰς πᾶσαν τὴν γῆν ἐξῆλθεν ὁ 
φθόγγος αὐτῶν καὶ εἰς τὰ πέρατα 
τῆς οἰκουμένης τὰ ρήματα αὐτῶν.  

(δίς) 

Στίχ. ά. Οἱ οὐρανοὶ διηγοῦνται 

δόξαν Θεοῦ, ποίησιν δὲ χειρῶν αὐ-
τοῦ ἀναγγέλλει τὸ στερέωμα.  

Εἰς πᾶσαν τὴν γῆν ἐξῆλθεν ὁ 
φθόγγος αὐτῶν καὶ εἰς τὰ πέρατα 
τῆς οἰκουμένης τὰ ρήματα αὐτῶν. 

Ἡ Τάξις τοῦ Εὐαγγελίου τοῦ Ὄρθρου 

Ἦχος β΄. 

Πᾶσα πνοὴ αἰνεσάτω τὸν Κύριον. 

Πᾶσα πνοὴ αἰνεσάτω τὸν Κύριον. 

Στίχος· Αἰνεῖτε τὸν Θεὸν ἐν τοῖς 
Ἁγίοις αὐτοῦ, αἰνεῖτε αὐτὸν ἐν στε-
ρεώματι τῆς δυνάμεως αὐτοῦ. 

Πᾶσα πνοὴ αἰνεσάτω τὸν Κύριον. 

Εὐαγγέλιον 

Ἐκ τοῦ κατὰ  

Δόξα σοι, Κύριε, δόξα σοι. 

Καὶ εὐθὺς ὁ Ν’ Ψαλμὸς χῦμα.  

Ἐλέησόν με ὁ Θεὸς κατὰ τὸ μέγα 
ἔλεός σου καὶ κατὰ τὸ πλῆθος των 
οἰκτιρμῶν σου ἐξάλειψον τὸ 
ἀνόμημά μου. 

Ἐπὶ πλεῖον πλῦνόν με ἀπὸ τῆς 
ἀνομίας μου καὶ ἀπὸ τῆς ἁμαρτίας 
μου καθάρισόν με. 

Ὅτι τὴν ἀνομίαν μου ἐγὼ 
γινώσκω καὶ ἡ ἁμαρτία μου 
ἐνώπιόν μου ἐστὶ διὰ παντὸς. 

Σοὶ μόνῳ ἥμαρτον καὶ τὸ πο-
νηρὸν ἐνώπιόν σου ἐποίησα ὅπως 
ἂν δικαιωθῇς ἐν τοῖς λόγοις σου καὶ 
νικήσῃς ἐν τῷ κρίνεσθαί σε. 

Ἰδοὺ γὰρ ἐν ἀνομίαις συ-
νελήφθην καὶ ἐν ἁμαρτίαις 
ἐκίσσησέ με ἡ μήτηρ μου. 

Ἰδοὺ γὰρ ἀλήθειαν ἠγάπησας τὰ 
ἄδηλα καὶ τὰ κρύφια τῆς σοφίας 
σου ἐδήλωσάς μοι. 

Ῥαντιεῖς με ὑσσώπῳ καὶ καθαρι-
σθήσομαι πλυνεῖς με καὶ ὑπὲρ 
χιόνα λευκανθήσομαι. 

Ἀκουτιεῖς μοι ἀγαλλίασιν καὶ 
εὐφροσύνην ἀγαλλιάσονται ὀστέα 
τεταπεινωμένα. 

Ἀπόστρεψον τὸ πρόσωπόν σου 
ἀπὸ τῶν ἁμαρτιῶν μου καὶ πάσας 
τὰς ἀνομίας μου ἐξάλειψον. 

Καρδίαν καθαρὰν κτίσον ἐν ἐμοὶ 
ὁ Θεὸς καὶ πνεῦμα εὐθὲς ἐγκαίνι-
σον ἐν τοῖς ἐγκάτοις μου. 

Μὴ ἀποῤῥίψῃς με ἀπὸ τοῦ 
προσώπου σου καὶ τὸ Πνεῦμα σου 
τὸ ἅγιον μὴ ἀντανέλῃς ἀπ’ ἐμοῦ. 

Ἀπόδος μοι τὴν ἀγαλλίασιν τοῦ 
σωτηρίου σου καὶ πνεύματι ἡγεμο-
νικῷ στήριξόν με. 

Διδάξω ἀνόμους τὰς ὁδούς σου 
καὶ ἀσεβεῖς ἐπὶ σὲ ἐπιστρέψουσιν. 

Ῥῦσαί με ἐξ αἱμάτων ὁ Θεὸς, ὁ 
Θεὸς τῆς σωτηρίας μου, ἀγαλλιάσε-

ται ἡ γλῶσσά μου τὴν δικαιοσύνην 
σου. 

Κύριε, τὰ χείλη μου ἀνοίξεις, καὶ 
τὸ στόμα μου ἀναγγελεῖ τὴν 
αἴνεσίν σου. 

Ὅτι εἰ ἠθέλησας θυσίαν ἔδωκα 
ἂν ὁλοκαυτώματα οὐκ εὐδοκήσεις. 

Θυσία τῷ Θεῷ, πνεῦμα συντε-
τριμμένον΄ καρδίαν συντετριμμένην 
καὶ τεταπεινωμένην ὁ Θεὸς οὐκ 
ἐξουδενώσει. 

Ἀγάθυνον, Κύριε, ἐν τῇ εὐδοκίᾳ 
σου τὴν Σιὼν, καὶ οἰκοδομηθήτω τὰ 
τείχη Ἱερουσαλήμ. 

Τότε εὐδοκήσεις θυσίαν δικαι-
οσύνης ἀναφορὰν καὶ ὁλοκαυ-
τώματα. 

 Τότε ἀνοίσουσιν ἐπὶ τὸ θυσια-
στήριόν σου μόσχους, καὶ ἐλέησόν 
με ὁ Θεός. 

Δόξα. Ἦχος β´. 

Ταῖς τῶν Ἀποστόλων  πρεσβεί-
αις, ἐλεῆμον,  ἐξάλειψον τὰ πλήθη 
τῶν ἐμῶν ἐγκλημάτων. 

Καὶ νῦν. Θεοτοκίον. 

Ταῖς τῆς Θεοτόκου  πρεσβείαις, 
ἐλεῆμον,  ἐξάλειψον τὰ πλήθη  τῶν 
ἐμῶν ἐγκλημάτων. 

Καὶ τὸ παρὸν Ἰδιόμελον. Ἦχος β́. 

Στίχ. Ἐλέησόν με, ὁ Θεός, κατὰ 
τὸ μέγα ἔλεός σου, καὶ κατὰ τὸ 
πλῆθος τῶν οἰκτιρμῶν σου ἐξάλει-
ψον τὸ ἀνόμημά μου. 

Ἐκ τῆς Λιτῆς.  

Πέτρε κορυφαῖε τῶν ἐνδόξων Ἀ-
ποστόλων, ἡ πέτρα τῆς πίστεως, 
καὶ Παῦλε θεσπέσιε, τῶν Ἁγίων 
Ἐκκλησιῶν ὁ ῥήτωρ καὶ φωστήρ, 
τῷ θείῳ θρόνῳ παριστάμενοι, ὑπὲρ 
ἡμῶν Χριστῷ πρεσβεύσατε. 

Σῶσον, ὁ Θεός, τὸν λαόν Σου...  

Κύριε, ἐλέησον (ιβ´).  

Ἐλέει καὶ οἰκτιρμοῖς... Ἀμήν. 
Οἱ 2 Κανόνες τῆς ἑορτῆς εἰς 6  

ᾠδὴ α'   

Ἦχος βαρὺς.    Ὁ Εἱρμὸς 

Πόντῳ ἐκάλυψε Φαραὼ σὺν ἅρ-
μασιν, ὁ συντρίβων πολέμους ἐν 
ὑψηλῷ βραχίονι, ᾄσωμεν αὐτῷ, ὅτι 
δεδόξασται. 

Στίχ, Δόξα σοι ο Θεός Ἡμῶν 

δόξα σοι. 

Ἔργῳ, ὡς πάλαι τοῖς Μαθηταῖς 
ἐπηγγείλω, τὸ Παράκλητον Πνεῦμα 
ἐξαποστείλας Χριστέ, ἔλαμψας τῷ 

κόσμῳ φῶς, φιλάνθρωπε.  

Στίχ, Δόξα σοι ο Θεός Ἡμῶν 

δόξα σοι. 

Νόμῳ τὸ πάλαι προκηρυχθὲν καὶ 
Προφήταις, ἐπληρώθη, τοῦ θείου 
Πνεύματος σήμερον, πᾶσι γὰρ πι-
στοῖς χάρις ἐκκέχυται.  

Ἕτερος Κανὼν ἰαμβικὸς 

ᾠδὴ α'  .Ἦχος δ' .Ὁ Εἱρμὸς 

Θείῳ καλυφθεὶς ὁ βραδύγλωσ-
σος γνόφῳ. Ἐῤῥητόρευσε τὸν 
θεόγραφον νόμον Ἰλὺν γὰρ 
ἐκτινάξας ὄμματος νόου, Ὁρᾷ τὸν 
ὄντα, καὶ μυεῖται Πνεύματος 

Γνῶσιν, γεραίρων ἐνθέοις τοῖς 
ᾄσμασιν. 

Στίχ, Δόξα σοι ο Θεός Ἡμῶν 

δόξα σοι. 

Ἔφη τὸ σεπτὸν καὶ σεβάσμιον 
στόμα. Νοσφισμὸς ὑμῖν οὐ γενήσε-
ται φίλοις. Ἐγὼ γὰρ εἰς πατρῷον 
ὕψιστον θρόνον Συνεδριάζων, 
ἐκχεῶ τοῦ Πνεύματος, Λάμψαι πο-
θοῦσι, τὴν χάριν τὴν ἄφθονον.  

Στίχ, Δόξα σοι ο Θεός Ἡμῶν 

δόξα σοι. 

Ὄρος βεβηκώς, ἀτρεκέστατος 
Λόγος, Γαληνόμορφον ἐκτελεῖ τὴν 

καρδίαν. Ἔργον γὰρ ἐκπεράνας, 
εὔφρανε φίλους, Πνοῇ βιαίᾳ, καὶ 

πυρὸς γλωττήμασι, Νείμας τὸ 
Πνεῦμα Χριστός, ὡς ὑπέσχετο.  

Ὁ Κανὼν τοῦ Ἁγίου Πέτρου. 

ᾨδὴ ά. Ἦχος δ́. 

Οὐκ ἔστι σοι ὅμοιος, 

Στίχ. Ἀπόστολε τοῦ Χριστοῦ,  

πρέσβευε ὑπὲρ ἡμῶν. 

Τὸν κορυφαιότατον, τῶν Ἀπο-
στόλων σήμερον, ὡς πρωτόκλητον 
Χριστοῦ, θεοπνεύστοις ἐν ᾠδαῖς, ἐ-
παξίως ὑμνήσωμεν. 

Στίχ. Ἀπόστολε τοῦ Χριστοῦ,  

πρέσβευε ὑπὲρ ἡμῶν. 

Σὲ ὁ προαιώνιος, προεγνωκὼς 
προώρισε, παμμακάριστε Πέτρε, 
ὡς προστάτην Ἐκκλησίας, καὶ πρό-
εδρον. 

Θεοτοκίον. 

Στίχ. Ὑπεραγία Θεοτόκε, σῶσον 

ἡμᾶς. 

Τὸ ὄρος τὸ ἅγιον, τὸ ὑπὲρ ἔννοι-
αν ὄχημα, τὴν Μητέρα τοῦ Θεοῦ, 
καὶ Παρθένον ἀληθῶς, μετὰ τόκον 
ὑμνήσωμεν. 

Ὁ Κανὼν τοῦ Ἁγίου Παύλου. 

ᾨδὴ ά. Ἦχος πλ. δ́. Ἡ κεκομμένη. 

Στίχ. Ἀπόστολε τοῦ Χριστοῦ,  

πρέσβευε ὑπὲρ ἡμῶν. 

Ὥσπερ ὄντα καλῶν τὰ ἀνύπαρ-
κτα, Χριστὸς τῇ θείᾳ γνώσει, Παῦλε 
παμμακάριστε, αὐτὸς ἐκ μητρικῆς 
γαστρός σε ἐξελέξατο, βαστάσειν 
ἐναντίον τῶν ἐθνῶν, αὐτοῦ τὸ θεῖον 
ὄνομα, τὸ ὑπὲρ πᾶν ὄνομα· ἐνδόξως 

γὰρ δεδόξασται. 

Στίχ. Ἀπόστολε τοῦ Χριστοῦ,  

πρέσβευε ὑπὲρ ἡμῶν. 

Τὴν ἐσομένην μηνύων σοι ἔλ-
λαμψιν, τῆς εὐσεβείας Παῦλε, καὶ 

πλάνης τὴν καθαίρεσιν, Χριστὸς ἐ-
πιφανείς, ἐν ὄρει ἀστραπόμορφος, 
τὸ ὄμμα μὲν σκοτίζει τῆς σαρκός, 
τὴν ψυχὴν συνετίζει δέ, τῆς Τριάδος 

τῇ γνώσει· ἐνδόξως γὰρ δεδόξα-
σται. 

Δόξα. 

Περιτομὴν μὲν τελῶν ὀκταήμε-
ρον, καὶ ζηλωτὴς πατρῴων Παῦλε 
παραδόσεων, Ἑβραίων ἐκ σπορᾶς 
φυλῆς Βενιαμίτιδος, ἐν νόμῳ Φαρι-
σαῖός τε δειχθείς, ἡγήσω πάντα 

σκύβαλα, καὶ Χριστὸν ἐκέρδησας· 
ἐνδόξως γὰρ δεδόξασται. 

Καὶ νῦν. Θεοτοκίον. 

Ἄχραντε Μήτηρ Θεοῦ παντο-
κράτορος, ἡ βασιλίδος φυλῆς, Δέ-
σποινα βλαστήσασα, καὶ μόνη τὸν 
Θεόν, τὸν πάντων βασιλεύοντα, 
γεννήσασα σαρκὶ ὑπερφυῶς, κινδύ-

νων με διάσωσον, τῷ Υἱῷ σου ψάλ-
λοντα· ἐνδόξως γὰρ δεδόξασται. 

ᾠδὴ γ' Τῆς ἑορτῆς 

Ἦχος βαρὺς.    Ὁ Εἱρμὸς 

Τὴν ἐξ ὕψους δύναμιν τοῖς Μα-
θηταῖς, Χριστέ, ἕως ἂν ἐνδύσησθε 

ἔφης, καθίσατε ἐν Ἱερουσαλήμ, ἐγὼ 
δὲ ὡς ἐμὲ Παράκλητον ἄλλον, 
Πνεῦμα τὸ ἐμόν τε καὶ Πατρός 
ἀποστελῶ, ἐν ᾧ στερεωθήσεσθε. 

Στίχ, Δόξα σοι ο Θεός Ἡμῶν 

δόξα σοι. 

Ἡ τοῦ θείου Πνεύματος ἐπιδη-
μήσασα δύναμις, τὴν μερισθεῖσαν 
πάλαι φωνήν, κακῶς ὁμο-
νοησάντων, εἰς μίαν ἁρμονίαν θείως 
συνῆψε, γνῶσιν συνετίζουσα πι-
στοὺς τῆς Τριάδος, ἐν ᾗ ἐστερεώθη-
μεν. 

Εἱρμὸς ἄλλος Ἦχος δ´. 

Ἔῤῥηξε γαστρὸς ἠτεκνωμένης 
πέδας, Ὕβριν τε δυσκάθεκτον 
εὐτεκνου-μένης, Μόνη προσευχὴ 
τῆς Προφήτιδος πάλαι Ἄννης, φε-
ρούσης πνεῦμα συντετριμμένον, 
Πρὸς τὸν δυνάστην, καὶ Θεὸν τῶν 
γνώσεων.  

Στίχ, Δόξα σοι ο Θεός Ἡμῶν 

δόξα σοι. 

Ἄληπτός ἐστιν ἡ θεαρχικωτάτη. 
Ῥήτρας γὰρ ἐξέφηνε τοὺς ἀγραμ-
μάτους, Ἅλις σοφιστὰς συστομίζο-
ντας λόγῳ, Καὶ τῆς βαθείας νυκτὸς 

ἐξαιρουμένους, Λαοὺς ἀπείρους, 
ἀστραπῇ τοῦ Πνεύματος. 

 Στίχ, Δόξα σοι ο Θεός Ἡμῶν 

δόξα σοι. 

Ἦν ἐκπορευτὸν ἐξ ἀγεννήτου 
φάους, Τὸ πανσθενουργόφωτον 
ἄφθιτον σέλας, Οὗ τὴν δι' Υἱοῦ πα-
τρικῆς ἐξουσίας, Νῦν ἐμφανίζει 
συμφυῆ φρυκτωρίαν, Πυρῶδες ἦχος 
ἐν Σιὼν τοῖς ἔθνεσιν. 

Τοῦ Ἁγίου Πέτρου.  

ᾨδὴ γ´. Ἦχος δ́. Οὐκ ἐν σοφίᾳ,  

Στίχ. Ἀπόστολε τοῦ Χριστοῦ,  

πρέσβευε ὑπὲρ ἡμῶν. 

Μακάριόν σε, τὸ γλυκύτατον 
στόμα Χριστοῦ τοῦ Θεοῦ, καὶ ταμί-
αν ἀσφαλῆ, τῆς βασιλείας ἀνέδειξε· 
διὸ ἀνυμνοῦμέν σε, Πέτρε Ἀπόστο-

λε. 

Στίχ. Ἀπόστολε τοῦ Χριστοῦ,  

πρέσβευε ὑπὲρ ἡμῶν. 

Ἐπὶ τὴν πέτραν, τῆς σῆς θεολο-
γίας ἐπήξατο, ὁ Δεσπότης Ἰησοῦς, 

τὴν Ἐκκλησίαν ἀκλόνητον· ἐν ᾗ σε 
Ἀπόστολε, Πέτρε δοξάζομεν. 

Θεοτοκίον. 

Στίχ. Ὑπεραγία Θεοτόκε, σῶσον 
ἡμᾶς. 

Ἀπειρόγαμε, ἡ Θεὸν σαρκωθέν-
τα κυήσασα, τῶν παθῶν ταῖς προ-
σβολαῖς, κλονούμενόν με στερέω-
σον· οὐ γάρ ἐστιν Ἄχραντε, πλήν 
σου βοήθεια. 

Τοῦ Ἁγίου Παύλου. ᾨδὴ γ´.  

Ἦχος πλ. δ́. Σὺ εἶ τὸ στερέωμα. 

Στίχ. Ἀπόστολε τοῦ Χριστοῦ,  

πρέσβευε ὑπὲρ ἡμῶν. 

Σὺ λίθον θεμέλιον, ταῖς τῶν πι-
στῶν ψυχαῖς τέθεικας, πολυτελῆ, ἀ-
κρογωνιαῖον, τὸν Σωτῆρα καὶ Κύ-
ριον. 

Στίχ. Ἀπόστολε τοῦ Χριστοῦ,  

πρέσβευε ὑπὲρ ἡμῶν. 

Πάντοτε τὴν νέκρωσιν, τοῦ Ἰη-
σοῦ ἐν τῷ σώματι, εἰλικρινῶς, Παῦ-
λε περιφέρων, ἠξιώθης τῆς ὄντως 
ζωῆς. 

Δόξα. 

Παῦλε παμμακάριστε, τῷ θεμε-
λίῳ σου πρέσβευε, τῶν ἀρετῶν ἐ-
ποικοδομεῖσθαι, εὐσεβῶν τὴν λαμ-

πρότητα. 

Καὶ νῦν. Θεοτοκίον. 

Σὲ νῦν μακαρίζουσιν, ὡς προε-
φήτευσας Πάναγνε, αἱ γενεαί, πᾶ-
σαι τῶν ἀνθρώπων, διὰ σοῦ νῦν σω-
ζόμεναι. 

Συναπτὴ μικρά, μεθ̓ ἣν ἐκφώνησις·  

Ὅτι σὺ εἶ ὁ Θεὸς ἡμῶν... 

Κοντάκιον  Ἦχος πλ. δ' 

Ὅτε καταβὰς τὰς γλώσσας 
συνέχεε, διεμέριζεν ἔθνη ὁ Ὕψι-

στος, ὅτε τοῦ πυρὸς τὰς γλώσσας 
διένειμεν, εἰς ἑνότητα πάντας 

ἐκάλεσε, καὶ συμφώνως δοξάζομεν 
τὸ πανάγιον Πνεῦμα. 

Ὁ Οἶκος 

Ταχεῖαν καὶ σταθηρὰν δίδου πα-
ραμυθίαν τοῖς δούλοις σου, Ἰησοῦ, 
ἐν τῷ ἀκηδιάσαι τὰ πνεύματα 
ἡμῶν, μὴ χωρίζου τῶν ψυχῶν ἡμῶν 
ἐν θλίψεσι, μὴ μακρύνου τῶν 
φρενῶν ἡμῶν ἐν περιστάσεσιν, 

ἀλλὰ ἀεὶ ἡμᾶς πρόφθασον, Ἒγγι-
σον ἡμῖν, ἔγγισον ὁ πανταχοῦ, ὡς 
περ καὶ τοῖς Ἀποστόλοις σου 
πάντοτε συνῇς, οὕτω καὶ τοῖς σὲ 
ποθοῦσιν ἕνωσον σαὐτὸν οἰκτίρμον, 
ἵνα συνημμένοι σοι ὑμνῶμεν, καὶ 
δοξολογῶμεν τὸ πανάγιόν σου 
Πνεῦμα. 

Ἡ Ὑπακοή. Ἦχος πλ. ά. 

Ποία φυλακὴ οὐκ ἔσχε σε δέσμι-
ον; ποία δὲ Ἐκκλησία οὐκ ἔχει σε 
Ῥήτορα; Δαμασκὸς μέγα φρονεῖ ἐ-

πὶ σοὶ Παῦλε· εἶδε γάρ σε σκελι-
σθέντα φωτί· Ῥώμη σου τὸ αἷμα 
δεξαμένη, καὶ αὐτὴ κομπάζει· ἀλλ᾿ 
ἡ Ταρσὸς πλέον χαίρει, καὶ πόθῳ 
τιμᾷ σου τὰ σπάργανα. Ἀλλ᾿ ὦ 
Παῦλε Ἀπόστολε, τὸ καύχημα τῆς 
οἰκουμένης, προφθάσας ἡμᾶς στή-
ριξον. 

Συναπτὴ μικρά, μεθ̓ ἣν ἐκφώνησις·  

Σὺ γὰρ εἶ ὁ βασιλεὺς τῆς εἰρήνης... 

Κοντάκιον. Ἦχος β́. Αὐτόμελον. 

Τοὺς ἀσφαλεῖς καὶ θεοφθόγγους 
κήρυκας, τὴν κορυφὴν τῶν Μαθη-
τῶν σου Κύριε, προσελάβου εἰς ἀ-
πόλαυσιν, τῶν ἀγαθῶν σου καὶ ἀ-
νάπαυσιν· τοὺς πόνους γὰρ ἐκείνων 
καὶ τὸν θάνατον, ἐδέξω ὑπὲρ πᾶ-

σαν ὁλοκάρπωσιν, ὁ μόνος γινώ-
σκων τὰ ἐγκάρδια. 

Ὁ Οἶκος. 

Τράνωσόν μου τὴν γλῶτταν Σω-
τήρ μου· πλάτυνόν μου τὸ στόμα· 
καὶ πληρώσας αὐτό, κατάνυξον τὴν 

καρδίαν μου, ἵνα οἷς λέγω ἀκολου-
θήσω, καὶ ἃ διδάσκω ποιήσω πρῶ-
τος· πᾶς γὰρ ποιῶν καὶ διδάσκων, 
φησίν, οὗτος μέγας ἐστίν· ἐὰν γὰρ 
λέγω μὴ πράττων, ὡς χαλκὸς ἠχῶν 
λογισθήσομαι. Διὸ λαλεῖν μοι τὰ 
δέοντα, καὶ ποιεῖν τὰ συμφέροντα 
δώρησαι, ὁ μόνος γινώσκων τὰ ἐγ-

κάρδια. 
Συναξάριον. 

Τῇ ΚΘ´ τοῦ αὐτοῦ μηνός, μνήμη 
τῶν Ἁγίων ἐνδόξων καὶ πανευφή-
μων Ἀποστόλων καὶ πρωτοκορυ-

φαίων Πέτρου καὶ Παύλου. 

Στίχ. Σταύρωσις εἷλε κήρυκα 

Χριστοῦ Πέτρον, 

Τομὴ δὲ Παῦλον, τὸν τεμόντα τὴν 
πλάνην. 

Τλῇ ἐνάτῃ Σταυρὸν Πέτρος εἰ-
κάδ᾿ ἄορ δέ γε Παῦλος. 

Ταῖς αὐτῶν πρεσβείαις, ὁ Θεός, 
ἐλέησον ἡμᾶς. Ἀμήν. 

ΚΑΤΑΒΑΣΙΑΙ ΔΙΠΛΑΙ 

ΤΗΣ ΠΕΝΤΗΚΟΣΤΗΣ 

Ἦχος βαρὺς 

Πόντῳ ἐκάλυψε Φαραὼ σὺν ἅρ-
μασιν, ὁ συντρίβων πολέμους ἐν 
ὑψηλῷ βραχίονι, ᾄσωμεν αὐτῷ, ὅτι 
δεδόξασται.          Ἦχος δ' 

Θείῳ καλυφθεὶς ὁ βραδύγλωσ-
σος γνόφῳ. Ἐῤῥητόρευσε τὸν 
θεόγραφον νόμον Ἰλὺν γὰρ 
ἐκτινάξας ὄμματος νόου, Ὁρᾷ τὸν 
ὄντα, καὶ μυεῖται Πνεύματος 

Γνῶσιν, γεραίρων ἐνθέοις τοῖς 
ᾄσμασιν. 

Ἦχος βαρὺς 

Τὴν ἐξ ὕψους δύναμιν τοῖς Μα-
θηταῖς, Χριστέ, ἕως ἂν ἐνδύσησθε 
ἔφης, καθίσατε ἐν Ἱερουσαλήμ, ἐγὼ 

δὲ ὡς ἐμὲ Παράκλητον ἄλλον, 
Πνεῦμα τὸ ἐμόν τε καὶ Πατρός 
ἀποστελῶ, ἐν ᾧ στερεωθήσεσθε.  

Ἦχος δ' 

Ἔῤῥηξε γαστρὸς ἠτεκνωμένης 
πέδας, Ὕβριν τε δυσκάθεκτον 
εὐτεκνουμένης, Μόνη προσευχὴ τῆς 

Προφήτιδος πάλαι Ἄννης, φε-
ρούσης πνεῦμα συντετριμμένον, 
Πρὸς τὸν δυνάστην, καὶ Θεὸν τῶν 
γνώσεων. 

Ἦχος βαρὺς 

Κατανοῶν ὁ Προφήτης, τὴν ἐπ' 
ἐσχάτων σου Χριστὲ ἔλευσιν, ἀνε-
βόα, τὴν σὴν εἰσακήκοα Κύριε δυ-
ναστείαν, ὅτι πάντας τοῦ σῶσαι, 
τοὺς χρηστούς σου ἐλήλυθας.  

Ἦχος δ' 

Ἄναξ ἀνάκτων, οἷος ἐξ οἵου 
μόνος, Λόγος προελθών, Πατρὸς ἐξ 

ἀναιτίου. Ἰσοσθενές σου Πνεῦμα 
τοῖς Ἀποστόλοις, Νημερτὲς ἐξέπεμ-
ψας ὡς εὐεργέτης, ᾌδουσι, Δόξα τῷ 
κράτει σου, Κύριε. 

Ἦχος βαρὺς 

Τὸ διὰ τὸν φόβον σου ληφθὲν 
Κύριε, ἐν γαστρὶ τῶν Προφητῶν, 
καὶ κυηθὲν ἐπὶ τῆς γῆς πνεῦμα σω-
τηρίας, ἀποστολικὰς καρδίας κτίζει 
καθαράς, καὶ ἐν τοῖς πιστοῖς εὐθὲς 
ἐγκαινίζεται, φῶς γὰρ καὶ εἰρήνη, 
διότι τὰ σὰ προστάγματα.  

Ἦχος δ' 

Λυτήριον κάθαρσιν ἀμπλα-
κημάτων, Πυρίπνοον δέξασθε 

Πνεύματος δρόσον, Ὢ τέκνα φω-
τόμορφα τῆς Ἐκκλησίας, Νῦν ἐκ 
Σιὼν γὰρ ἐξελήλυθε νόμος, Ἡ 
γλωσσοπυρσόμορφος, Πνεύματος 

χάρις.  
Ἦχος βαρὺς 

Ναυτιῶν τῷ σάλῳ, τῶν βιοτικῶν 
μελημάτων, συμπλόοις ποντούμε-
νος ἁμαρτίαις, καὶ ψυχοφθόρω θηρὶ 
προσριπτούμενος, ὡς ὁ Ἰωνᾶς Χρι-
στὲ βοῶ σοι΄ Ἐκ θανατηφόρου με 
βυθοῦ ἀνάγαγε.    

Ἦχος δ' 

Ἱλασμὸς ἡμῖν Χριστὲ καὶ σω-
τηρία, Ὁ Δεσπότης ἔλαμψας ἐκ τῆς 
Παρθένου, Ἵν, ὡς Προφήτην θηρὸς 

ἐκ θαλαττίου, Στέρνων Ἰωνᾶν, τῆς 
φθορᾶς διαρπάσῃς, Ὅλον τὸν 
Ἀδάμ, παγγενῆ πεπτωκότα. 

Ἦχος βαρὺς 

Οἱ ἐν καμίνῳ τοῦ πυρὸς ἐμβλη-
θέντες ὅσιοι Παῖδες, τὸ πῦρ εἰς 
δρόσον μετέβαλον, διὰ τῆς 
ὑμνῳδίας, οὕτω βοῶντες, Εὐλο-
γητὸς εἶ Κύριε, ὁ Θεὸς τῶν Πα-
τέρων ἡμῶν.  

Ἦχος δ' 

Σύμφωνον ἐθρόησεν ὀργάνων 
μέλος, Σέβειν τὸ χρυσότευκτον 
ἄψυχον βρέτας. Ἡ τοῦ Παρακλήτου 
δὲ φωσφόρος χάρις, Σεβασμιάζει 
τοῦ βοᾶν, Τριὰς μόνη, Ἰσοσθενής, 
ἄναρχος, εὐλογητὸς εἶ. 

Στίχ.Αἰνοῦμεν, εὐλογοῦμεν, προ-

σκυνοῦμεν τὸν Κύριον 

Ἦχος βαρὺς 

Ἄφλεκτος πυρὶ ἐν Σινᾷ προσο-
μιλοῦσα, βάτος Θεὸν ἐγνώρισε, τῷ 

βραδυγλώσσῳ καὶ δυσήχῳ Μωσεῖ 
καὶ Παῖδας ζῆλος Θεοῦ, τρεῖς 

ἀναλώτους τῷ πυρὶ ὑμνῳδοὺς 
ἔδειξε, Πάντα τὰ ἔργα τὸν Κύριον 
ὑμνεῖτε, καὶ ὑπερυψοῦτε εἰς 
πάντας τοὺς αἰῶνας.    

Ἦχος δ' 

Λύει τὰ δεσμὰ καὶ δροσίζει τὴν 
φλόγα, Ὁ τρισσοφεγγὴς τῆς θεαρ-
χίας τύπος, Ὑμνοῦσι Παῖδες, εὐλο-
γεῖ δὲ τὸν μόνον, Σωτῆρα καὶ πα-

ντουργόν, ὡς εὐεργέτην, Ἡ δη-
μιουργηθεῖσα σύμπασα κτίσις.  

Τὴν Θεοτόκον καὶ μητέρα τοῦ φωτὸς... 

ᾠδὴ θ'. Ἦχος βαρὺς. Ὁ Εἱρμὸς 

Μὴ τῆς φθορᾶς διαπείρᾳ κυο-
φορήσασα, καὶ παντεχνήμονι Λόγῳ 
σάρκα δανείσασα, Μῆτερ ἀπείραν-
δρε, Παρθένε Θεοτόκε, δοχεῖον τοῦ 

ἀστέκτου, χωρίον τοῦ ἀπείρου 
πλαστουργοῦ σου, σὲ μεγαλύνομεν.   

Στίχ, Δόξα σοι ο Θεός Ἡμῶν 

δόξα σοι. 

Ἐπιπαφλάζοντος πάλαι πυρίνου 
ἅρματος, ὁ ζηλωτὴς καὶ πυρίπνους 
χαίρων ὀχούμενος, τὴν νῦν 
ἐκλάμψασαν ἐπίπνοιαν ἐδήλου, ἐξ 
ὕψους Ἀποστόλοις, ὑφ' ἧς κατα-
λαμφθέντες, τὴν Τριάδα πᾶσιν 
ἐγνώρισαν.  

Στίχ, Δόξα σοι ο Θεός Ἡμῶν 

δόξα σοι. 

Νόμου τῶν φύσεων δίχα ξένον 
ἠκούετο, τῶν Μαθητῶν τῆς μιᾶς 
γὰρ φωνῆς ἀπηχουμένης, Πνεύμα-

τος χάριτι, ποικίλως, ἐνηχοῦντο, 
λαοί, φυλαὶ καὶ γλῶσσαι, τὰ θεῖα 
μεγαλεῖα, τῆς Τριάδος γνῶσιν 
μυούμενοι. 

Εἱρμὸς ἄλλος Ἦχος δ΄ 

Χαίροις Ἄνασσα, μητροπάρθε-
νον κλέος. Ἅπαν γὰρ εὐδίνητον 

εὔλαλον στόμα, Ῥητρεῦον, οὐ 
σθένει σε μέλπειν ἀξίως. Ἰλιγγιᾷ δὲ 
νοῦς ἅπας σου τὸν τόκον Νοεῖν, 
ὅθεν σὲ συμφώνως δοξάζομεν.(Δίς) 

Δόξα...  

Ἀπόστολοι τὴν χάριν τοῦ Παρα-
κλήτου, λαβόντες ἐξεπλήττοντο, 
ἑτέραις γλώσσαις λαλοῦντες, κα-
θὼς τὸ Πνεύμα ἐδίδου. 

Ὕδειν ἔοικε τὴν φυσίζωον 
Κόρην. Μόνη γὰρ ἐν δίνησι κε-
κρύφει Λόγον Νοσοῦσαν ἀλθένοντα 
τὴν βροτῶν φύσιν. Ὃς δεξιοῖς κλι-
σμοῖσι νῦν ἱδρυμένος Πατρός, 

πέπομφε τὴν χάριν τοῦ Πνεύματος. 

Καὶ νῦν...  

Ἀπόστολοι τὴν χάριν τοῦ Παρα-
κλήτου, λαβόντες ἐξεπλήττοντο, 
ἑτέραις γλώσσαις λαλοῦντες, κα-
θὼς τὸ Πνεύμα ἐδίδου. 

Ὅσοις ἔπνευσεν ἡ θεόῤῥυτος 
χάρις, Λάμποντες, ἀστράπτοντες, 
ἠλλοιω-μένοι, Ὀθνείαν ἀλλοίωσιν 
εὐπρεπε-στάτην Ἰσοσθενοῦσαν τὴν 

ἄτμητον εἰδότες, Σοφὴν τρίφεγγον 
οὐσίαν δοξάζομεν. 

Καταβασίαι 

Ἦχος βαρὺς 

Μὴ τῆς φθορᾶς διαπείρᾳ κυο-
φορήσασα, καὶ παντεχνήμονι Λόγῳ 
σάρκα δανείσασα, Μῆτερ ἀπείραν-
δρε, Παρθένε Θεοτόκε, δοχεῖον τοῦ 
ἀστέκτου, χωρίον τοῦ ἀπείρου 
πλαστουργοῦ σου, σὲ μεγαλύνομεν.  

Ἦχος δ' 

Χαίροις Ἄνασσα, μητροπάρ-θε-
νον κλέος. Ἅπαν γὰρ εὐδίνητον 

εὔλαλον στόμα, Ῥητρεῦον, οὐ 
σθένει σε μέλπειν ἀξίως. Ἰλιγγιᾷ δὲ 

νοῦς ἅπας σου τὸν τόκον Νοεῖν, 
ὅθεν σε συμφώνως δοξάζομεν. 

Συναπτὴ μικρὰ μεθ' ἣν Ἐκφώνησις  

Ὅτι σὲ αἰνοῦσι πᾶσαι αἱ δυνάμεις...   
Συναπτὴ μικρά καὶ ἡ Ἐκφώνησις 

Ὅτι σὲ αἰνοῦσι πᾶσαι αἱ δυνάμεις… 

Ἐξαποστειλάριον  Ἦχος γ' 

Ὁ οὐρανὸν τοῖς ἄστροις 

Τὸ πανάγιον Πνεῦμα, τὸ προϊὸν 
ἐκ τοῦ Πατρός, καὶ δι' Υἱοῦ ἐνδη-
μῆσαν, τοῖς ἀγραμμάτοις Μαθη-
ταῖς, τοὺς σὲ Θεὸν ἐπιγνόντας, 
σῶσον, ἁγίασον πάντας. 

 ΕΞΑΠΟΣΤΕΙΛΑΡΙΟ 

Γυναῖκες ἀκουτίσθητε. Ἦχος β΄ 

Τῶν Ἀποστόλων ἅπαντες, τὴν 
κορυφὴν ὑμνήσωμεν, Πέτρον καὶ 

Παῦλον τοὺς θείους, τῆς οἰκουμένης 
φωστῆρας, τοὺς κήρυκας τῆς πίστε-
ως, τὰς θεολόγους σάλπιγγας, δογ-
μάτων τοὺς ἐκφάντορας, τῆς Ἐκ-
κλησίας τοὺς στύλους, καὶ καθαιρέ-
τας τῆς πλάνης. 

Ἕτερον  Ἦχος γ' 

Ὁ οὐρανὸν τοῖς ἄστροις 

Φῶς ὁ Πατήρ, φῶς ὁ Λόγος, φῶς 
καὶ τὸ ἅγιον Πνεῦμα, ὅπερ ἐν 
γλώσσαις πυρίναις, τοῖς Ἀπο-

στόλοις ἐπέμφθη, καὶ δι' αὐτοῦ πᾶς 
ὁ κόσμος φωταγωγεῖται, Τριάδα 
σέβειν ἁγίαν.  

ΑΙΝΟΙ. Ἦχος δ́. 

Πᾶσα πνοὴ αἰνεσάτω τὸν Κύρι-
ον. Αἰνεῖτε τὸν Κύριον ἐκ τῶν οὐ-
ρανῶν, αἰνεῖτε αὐτὸν ἐν τοῖς ὑψί-
στοις. Σοὶ πρέπει ὕμνος τῷ Θεῷ. 

Αἰνεῖτε αὐτόν, πάντες οἱ ἄγγελοι 
αὐτοῦ· αἰνεῖτε αὐτόν, πᾶσαι αἱ δυ-

νάμεις αὐτοῦ. Σοὶ πρέπει ὕμνος τῷ 
Θεῷ. 

Στίχ. Τοῦ ποιῆσαι ἐν αὐτοῖς 

κρῖμα ἔγγραπτον· δόξα αὕτη ἔσται 
πᾶσι τοῖς ὁσίοις αὐτοῦ. 

Παράδοξα σήμερον εἶδον τὰ 
ἔθνη πάντα ἐν πόλει Δαυΐδ, ὅτε τὸ 
Πνεῦμα κατῆλθε τὸ ἅγιον ἐν 
πυρίναις γλώσσαις, καθὼς ὁ 
θεηγόρος Λουκᾶς ἀπεφθέγξατο, 

Φησὶ γάρ, Συνηγμένων τῶν Μα-
θητῶν τοῦ Χριστοῦ, ἐγένετο ἦχος 
καθάπερ φερομένης βιαίας πνοῆς, 
καὶ ἐπλήρωσε τὸν οἶκον, οὗ ἦσαν 
καθήμενοι, καὶ πάντες ἤρξαντο 
φθέγγεσθαι, ξένοις ῥήμασι, ξένοις 
δόγμασι, ξένοις διδάγμασι, τῆς 
ἁγίας Τριάδος.  

Στίχ. Αἰνεῖτε τὸν Θεὸν ἐν τοῖς 

Ἁγίοις αὐτοῦ, αἰνεῖτε αὐτὸν ἐν στε-
ρεώματι τῆς δυνάμεως αὐτοῦ.  

Τὸ Πνεῦμα τὸ ἅγιον, ἦν μὲν ἀεί, 
καὶ ἔστι καὶ ἔσται, οὐτε ἀρξάμενον, 
οὔτε παυσόμενον, ἀλλ' ἀεὶ Πατρὶ 

καὶ Υἱῷ συντεταγμένον, καὶ συνα-
ριθμούμενον, ζωή, καὶ ζωοποιοῦν, 
φῶς, καὶ φωτὸς χορηγόν,  αὐτάγα-
θον, καὶ πηγὴ ἀγαθότητος, δι' οὗ 
Πατὴρ γνωρίζεται, καὶ Υἱὸς δοξάζε-
ται, καὶ παρὰ πάντων γινώσκεται, 
μία δύναμις, μία σύνταξις, μία προ-
σκύνησις, τῆς ἁγίας Τριάδος.  

Στίχ. Αἰνεῖτε αὐτὸν ἐπὶ ταῖς δυ-

ναστείαις αὐτοῦ, αἰνεῖτε αὐτὸν 
κατὰ τὸ πλῆθος τῆς μεγαλωσύνης 
αὐτοῦ. 

Τὸ Πνεῦμα τὸ ἅγιον, φῶς, καὶ 
ζωή, καὶ ζῶσα πηγὴ νοερά, Πνεῦμα 
σοφίας, Πνεῦμα συνέσεως, ἀγαθόν, 

εὐθές, νοερόν, ἡγεμονεῦον κα-
θαῖρον τὰ πταίσματα, Θεὸς καὶ θε-

οποιοῦν, πῦρ, ἐκ πυρὸς προϊόν, λα-
λοῦν, ἐνεργοῦν, διαιροῦν τὰ 
χαρίσματα, δι' οὗ Προφῆται ἅπα-
ντες, καὶ Θεοῦ Ἀπόστολοι, μετὰ 

Μαρτύρων ἐστέφθησαν, Ξένον 
ἄκουσμα, ξένον θέαμα, πῦρ διαι-
ρούμενον εἰς νομὰς χαρισμάτων. 

Ἦχος δ́. Αὐτόμελον. 

Τὼν Ἁγίων Ἀποστόλων  

Στίχ. β́. Αἰνεῖτε αὐτὸν ἐν ἤχῳ 

σάλπιγγος· αἰνεῖτε αὐτὸν ἐν ψαλτη-
ρίῳ καὶ κιθάρᾳ.  

Ὁ ἐξ ὑψίστου κληθείς, οὐκ ἀπ᾿ 
ἀνθρώπων, ὅτε τὸ ἐπίγειον σκότος 
ἠμαύρωσε, τοὺς ὀφθαλμοὺς σοῦ 
τοῦ σώματος, τῆς ἀσεβείας, δημο-

σιεῦον τὴν σκυθρωπότητα, τότε τὸ 
οὐράνιον, φῶς περιήστραψε, σῆς 
διανοίας τὰ ὄμματα, τῆς εὐσεβείας, 
ἀνακαλύπτον τὴν ὡραιότητα· ὅθεν 
ἐπέγνως τὸν ἐξάγοντα, φῶς ἐκ σκό-
τους Χριστὸν τὸν Θεὸν ἡμῶν· ὃν ἱ-
κέτευε σῶσαι, καὶ φωτίσαι τὰς ψυ-
χὰς ἡμῶν. 

Στίχ. Αἰνεῖτε αὐτὸν ἐν τυμπάνῳ 

καὶ χορῷ, αἰνεῖτε αὐτὸν ἐν χορδαῖς 

καὶ ὀργάνῳ.  

Ὁ τοῦ Ἀνάρχου Πατρὸς Υἱὸς καὶ 
Λόγος, ὅτε δωδεκάριθμον τῶν Ἀπο-

στόλων χορόν, ἐν γῇ ἐλθὼν ἐξελέ-
ξατο, ἠρώτα τούτους· Τίνα με λέ-
γουσιν εἶναι ἄνθρωποι; τότε καὶ ὁ 
πρόκριτος τῶν Ἀποστόλων Πέτρος, 
θεολογῶν ἀνεκήρυξε, τρανῶς βοή-
σας· Σὺ εἶ Χριστός, τοῦ ζῶντος Θε-
οῦ Υἱός· ὅθεν ἀξίως μακαρίζεται, 
ὡς ἐξ ὕψους λαβὼν ἀποκάλυψιν, 

καὶ τὸ κράτος τοῦ λύειν, καὶ δε-
σμεῖν τὰ ἁμαρτήματα. 

Στίχ. δ́. Αἰνεῖτε αὐτὸν ἐν κυμβά-

λοις εὐήχοις· αἰνεῖτε αὐτὸν ἐν κυμ-
βάλοις ἀλαλαγμοῦ. Πᾶσα πνοὴ αἰ-
νεσάτω τὸν Κύριον. 

Σὺ ἐπαξίως πέτρα προσηγορεύ-
θης, ἐν ᾗ τὴν ἀκράδαντον πίστιν ὁ 
Κύριος, τῆς Ἐκκλησίας ἐκράτυνεν, 
ἀρχιποιμένα, τῶν λογικῶν προβά-
των ποιήσας τε· ἐντεῦθεν κλειδοῦ-

χόν σε, τῶν οὐρανίων πυλῶν, ὡς ἀ-
γαθὸς ἐγκατέστησεν, ἀνοίγειν πᾶσι, 
τοῖς μετὰ πίστεως προσεδρεύουσιν· 
ὅθεν ἀξίως κατηξίωσαι, σταυρωθῆ-
ναι καθὼς ὁ Δεσπότης σου, ὃν ἱκέ-
τευε σῶσαι, καὶ φωτίσαι τὰς ψυχὰς 
ἡμῶν. 

Δόξα. Ἦχος πλ. β́. Κοσμᾶ Μοναχοῦ. 

Ἡ πάνσεπτος τῶν Ἀποστόλων, ἐ-
πεδήμησεν ἑορτή, τῇ Ἐκκλησίᾳ 
Χριστοῦ, προξενοῦσα σωτηρίαν ἡ-
μῖν· μυστικῶς οὖν κροτήσαντες 
τούτοις προσείπωμεν· Χαίρετε φω-
στῆρες τῶν ἐν σκότει, τοῦ ἡλίου ἀ-
κτῖνες ὑπάρχοντες. Χαίρετε Πέτρε 
καὶ Παῦλε, δογμάτων τῶν θείων θε-
μέλιοι ἀῤῥαγεῖς, φίλοι τοῦ Χριστοῦ, 

σκεύη τίμια. Πάρεστε μέσον ἡμῶν 
ἀοράτως, καταξιοῦντες δωρεῶν ἀ-
ΰλων, τοὺς τὴν ὑμῶν ἑορτήν, εὐφη-
μοῦντας ἐν ᾄσμασι. 

Καὶ νῦν. Τῆς ἑορτῆς. Ἦχος πλ. β́. 

Βασιλεῦ οὐράνιε, Παράκλητε, τὸ 
Πνεῦμα τῆς ἀληθείας, ὁ πανταχοῦ 
παρών, καὶ τὰ πάντα πληρῶν, ὁ θη-

σαυρὸς τῶν ἀγαθῶν, καὶ ζωῆς χο-
ρηγός, ἐλθέ, καὶ σκήνωσον ἐν ἡμῖν, 
καὶ καθάρισον ἡμᾶς ἀπὸ πάσης 
κηλῖδος, καὶ σῶσον ἀγαθὲ τὰς ψυ-
χὰς ἡμῶν. 

Η ΜΕΓΑΛΗ ΔΟΞΟΛΟΓΙΑ 

ΗΧΟΣ πλ. β΄ 

Δόξα σοι τῷ δείξαντι τὸ φῶς. 
Δόξα ἐν ὑψίστοις Θεῷ, καὶ ἐπὶ γῆς 
εἰρήνη, ἐν ἀνθρώποις εὐδοκία. 

Ὑμνοῦμέν σε, εὐλογοῦμέν σε, 
προσκυνοῦμέν σε, δοξολογοῦμέν 
σε, εὐχαριστοῦμέν σοι, διὰ τὴν 
μεγάλην σου δόξαν. 

Κύριε βασιλεῦ, ἐπουράνιε Θεέ, 
Πάτερ παντοκράτορ, Κύριε Υἱὲ μο-
νογενές, Ἰησοῦ Χριστέ, καὶ Ἅγιον 
Πνεῦμα. 

Κύριε ὁ Θεός, ὁ ἀμνὸς τοῦ Θεοῦ, 
ὁ Υἱὸς τοῦ Πατρός, ὁ αἴρων τὴν 
ἁμαρτίαν τοῦ κόσμου, ἐλέησον 
ἡμᾶς, ὁ αἴρων τὰς ἁμαρτίας τοῦ 
κόσμου. 

Πρόσδεξαι τὴν δέησιν ἡμῶν, ὁ 
καθήμενος ἐν δεξιᾷ τοῦ Πατρός, 
καὶ ἐλέησον ἡμᾶς. 

Ὅτι σὺ εἶ μόνος Ἅγιος, σὺ εἶ 
μόνος Κύριος, Ἰησοῦς Χριστός, εἰς 
δόξαν Θεοῦ Πατρός. Ἀμήν. 

Καθ’ ἑκάστην ἡμέραν εὐλογήσω 
σε, καὶ αἰνέσω τὸ ὄνομά σου εἰς τὸν 
αἰῶνα, καὶ εἰς τὸν αἰῶνα τοῦ 
αἰῶνος. 

Καταξίωσον, Κύριε, ἐν τῇ ἡμέρᾳ 
ταύτῃ, ἀναμαρτήτους φυλαχθῆναι 
ἡμᾶς. 

Εὐλογητὸς εἶ, Κύριε, ὁ Θεὸς τῶν 
Πατέρων ἡμῶν, καὶ αἰνετὸν καὶ δε-
δοξασμένον τὸ ὄνομά σου εἰς τοὺς 
αἰῶνας. Ἀμήν. 

Γένοιτο, Κύριε, τὸ ἔλεός σου ἐφ’ 
ἡμᾶς, καθάπερ ἠλπίσαμεν ἐπὶ σέ. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Εὐλογητὸς εἶ, Κύριε, δίδαξόν με 
τὰ δικαιώματά σου. 

Κύριε, καταφυγὴ ἐγενήθης ἡμῖν, 
ἐν γενεᾷ καὶ γενεᾷ. Ἐγὼ εἶπα΄ 
Κύριε, ἐλέησόν με, ἴασαι τὴν ψυχήν 
μου, ὅτι ἥμαρτόν σοι. 

Κύριε, πρὸς σὲ κατέφυγον, 
δίδαξόν με τοῦ ποιεῖν τὸ θέλημά 
σου, ὅτι σὺ εἶ ὁ Θεός μου. 

Ὅτι παρὰ σοὶ πηγὴ ζωῆς, ἐν τῷ 
φωτί σου ὀψόμεθα φῶς. 

Παράτεινον τὸ ἔλεός σου τοῖς 
γινώσκουσί σε. 

 Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός, Ἅγιος Ἰσχυρός, 
Ἅγιος Ἀθάνατος, ἐλέησον ἡμᾶς. 

Δόξα Πατρὶ καὶ Υἱῷ καὶ ἁγίῳ 
Πνεύματι. 

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμήν. 

Ἅγιος Ἀθάνατος, ἐλέησον ἡμᾶς. 

Ἅγιος ὁ Θεός,  

Ἅγιος Ἰσχυρός,  

Ἅγιος Ἀθάνατος, ἐλέησον ἡμᾶς.  

Ἀπολυτίκιον.  Ἦχος πλ. δ' 

Εὐλογητὸς εἶ, Χριστὲ ὁ Θεὸς 
ἡμῶν, ὁ πανσόφους τοὺς ἁλιεῖς 
ἀναδείξας, καταπέμψας αὐτοῖς τὸ 
Πνεῦμα τὸ ἅγιον, καὶ δι' αὐτῶν τὴν 
οἰκουμένην σαγηνεύσας, φιλάν-
θρωπε, δόξα σοι.. 

ΕΙΣ ΤΗΝ ΘΕΙΑΝ ΛΕΙΤΟΥΡΓΙΑΝ 

Ἀντίφωνον Α'. Τῆς ἑορτῆς 

Ἦχος β' 

Στίχ. Οἱ οὐρανοὶ διηγοῦνται 

δόξαν Θεοῦ, ποίησιν δὲ χειρῶν 
αὐτοῦ ἀναγγέλλει τὸ στερέωμα. 

Ταῖς πρεσβείαις τῆς Θεοτόκου, 
Σῶτερ, σῶσον ἡμᾶς. 

Στίχ. Ἡμέρα τῇ ἡμέρᾳ ἐρεύγεται 

ῥῆμα καὶ νὺξ νυκτὶ ἀναγγέλλει 
γνῶσιν. 

Ταῖς πρεσβείαις τῆς Θεοτόκου, 
Σῶτερ, σῶσον ἡμᾶς. 

Στίχ. Οὐκ εἰσὶ λαλιαὶ οὐδὲ λόγοι 

ὧν οὐχὶ ἀκούονται αἱ φωναὶ αὐτῶν. 

Ταῖς πρεσβείαις τῆς Θεοτόκου, 
Σῶτερ, σῶσον ἡμᾶς. 

Στίχ. Εἰς πᾶσαν τὴν γῆν ἐξῆλθεν 

ὁ φθόγγος αὐτῶν, καὶ εἰς τὰ 
πέρατα τῆς οἰκουμένης τὰ ῥήματα 
αὐτῶν. 

Ταῖς πρεσβείαις τῆς Θεοτόκου, 
Σῶτερ, σῶσον ἡμᾶς. 

Δόξα... Καὶ νῦν... 

Ταῖς πρεσβείαις τῆς Θεοτόκου, 
Σῶτερ, σῶσον ἡμᾶς. 

Ἀντίφωνον Β' 

Στίχ. Ἐπακούσαι σου Κύριος ἐν 

ἡμέρᾳ θλίψεως, ὑπερασπίσαι σου 
τὸ ὄνομα τοῦ Θεοῦ Ἰακώβ. 

Σῶσον ἡμᾶς, Παράκλητε ἀγαθέ, 
ψάλλοντάς σοι, Ἀλληλούϊα. 

Στίχ. Ἐξαποστείλαι σοι βοήθειαν 

ἐξ ἁγίου, καὶ ἐκ Σιὼν ἀντιλάβοιτό 
σου. 

Σῶσον ἡμᾶς, Παράκλητε ἀγαθέ, 
ψάλλοντάς σοι, Ἀλληλούϊα. 

Στίχ. Μνησθείη πάσης θυσίας 

σου, καὶ τὸ ὁλοκαύτωμά σου 
πιανάτω. 

Σῶσον ἡμᾶς, Παράκλητε ἀγαθέ, 
ψάλλοντάς σοι, Ἀλληλούϊα.  

Δόξα Πατρί… Καὶ νῦν… 

Ὁ μονογενὴς Υἱὸς καὶ Λόγος τοῦ 
Θεοῦ, ἀθάνατος ὑπάρχων, καὶ κα-
ταδεξάμενος, διὰ τὴν ἡμετέραν σω-

τηρίαν, σαρκωθῆναι ἐκ τῆς ἁγίας 
Θεοτόκου καὶ ἀειπαρθένου 
Μαρίας, ἀτρέπτως ἐνανθρωπήσας, 
σταυρω-θείς τε, Χριστὲ ὁ Θεός, 
θανάτῳ θάνατον πατήσας, Εἷς ὢν 
τῆς ἁγίας Τριάδος, συνδοξαζόμενος 
τῷ Πατρὶ καὶ τῷ ἁγίῳ Πνεύματι, 
σῶσον ἡμᾶς.   

Ἀντίφωνον Γ' 

Στίχ. Κύριε, ἐν τῇ δυνάμει σου 

εὐφρανθήσεται ὁ Βασιλεύς, καὶ ἐπὶ 
τῷ σωτηρίῳ σου ἀγαλλιάσεται 
σφόδρα. 

Ἀπολυτίκιον.  Ἦχος πλ. δ' 

Εὐλογητὸς εἶ, Χριστὲ ὁ Θεὸς 
ἡμῶν, ὁ πανσόφους τοὺς ἁλιεῖς 
ἀναδείξας, καταπέμψας αὐτοῖς τὸ 
Πνεῦμα τὸ ἅγιον, καὶ δι' αὐτῶν τὴν 
οἰκουμένην σαγηνεύσας, 
φιλάνθρωπε, δόξα σοι. 

Στίχ. Τὴν ἐπιθυμίαν τῆς καρδίας 

αὐτοῦ ἔδωκας αὐτῷ καὶ τὴν θέλη-
σιν τῶν χειλέων αὐτοῦ οὐκ ἐστέρη-
σας αὐτόν. 

 Ἀπολυτίκιον.  Ἦχος πλ. δ' 

Εὐλογητὸς εἶ, Χριστὲ ὁ Θεὸς 
ἡμῶν, ὁ πανσόφους τοὺς ἁλιεῖς 
ἀναδείξας, καταπέμψας αὐτοῖς τὸ 
Πνεῦμα τὸ ἅγιον, καὶ δι' αὐτῶν τὴν 
οἰκουμένην σαγηνεύσας, φιλάν-

θρωπε, δόξα σοι. 

Στίχ. Ὅτι προέφθασας αὐτὸν ἐν 

εὐλογίαις χρηστότητος, ἔθηκας ἐπὶ 

τὴν κεφαλὴν αὐτοῦ στέφανον ἐκ 
λίθου τιμίου. 

Εὐλογητὸς εἶ, Χριστὲ ὁ Θεὸς 
ἡμῶν, ὁ πανσόφους τοὺς ἁλιεῖς 
ἀναδείξας, καταπέμψας αὐτοῖς τὸ 
Πνεῦμα τὸ ἅγιον, καὶ δι' αὐτῶν τὴν 
οἰκουμένην σαγηνεύσας, φιλάν-
θρωπε, δόξα σοι. 

Στίχ. Ζωὴν ᾐτήσατό σε, καὶ 

ἔδωκας αὐτῷ μακρότητα ἡμερῶν 
εἰς αἰῶνα αἰῶνος. 

Ἀπολυτίκιον. Ἦχος πλ. δ' 

Εὐλογητὸς εἶ, Χριστὲ ὁ Θεὸς 
ἡμῶν, ὁ πανσόφους τοὺς ἁλιεῖς 
ἀναδείξας, καταπέμψας αὐτοῖς τὸ 
Πνεῦμα τὸ ἅγιον, καὶ δι' αὐτῶν τὴν 
οἰκουμένην σαγηνεύσας, φιλάν-
θρωπε, δόξα σοι. 

Εἰσοδικὸν 

Ὑψώθητι, Κύριε, ἐν τῇ δυνάμει 
σου, ᾄσωμεν καὶ ψαλοῦμεν τὰς δυ-
ναστείας σου, Σῶσον ἡμᾶς, 
Παράκλητε ἀγαθέ, ψάλλοντάς σοι. 
Ἀλληλούϊα.  

Τὸ Ἀπολυτίκιον 

Ἦχος πλ. δ' 

Εὐλογητὸς εἶ, Χριστὲ ὁ Θεὸς 
ἡμῶν, ὁ πανσόφους τοὺς ἁλιεῖς 
ἀναδείξας, καταπέμψας αὐτοῖς τὸ 

Πνεῦμα τὸ ἅγιον, καὶ δι' αὐτῶν τὴν 
οἰκουμένην σαγηνεύσας, φιλάν-
θρωπε, δόξα σοι. 

Ἀπολυτίκιον τῶν Ἀποστόλων. 

Ἦχος δ́. 

Οἱ τῶν Ἀποστόλων πρωτόθρονοι, 
καὶ τῆς οἰκουμένης διδάσκαλοι, τῷ 
Δεσπότῃ τῶν ὅλων πρεσβεύσατε, 

εἰρήνην τῇ οἰκουμένῃ δωρήσασθαι, 
καὶ ταῖς ψυχαῖς ἡμῶν τὸ μέγα ἔλε-
ος. 

Κοντάκιον  

Ἦχος πλ. δ'  

Ὅτε καταβὰς τὰς γλώσσας 
συνέχεε, διεμέριζεν ἔθνη ὁ Ὕψι-
στος, ὅτε τοῦ πυρὸς τὰς γλώσσας 
διένειμεν, εἰς ἑνότητα πάντας 
ἐκάλεσε, καὶ συμφώνως δοξάζομεν 
τὸ πανάγιον Πνεῦμα.. 

Τρισάγιον Ἀποστόλου 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς.  γ΄ 

Δόξα Πατρὶ καὶ Υἱῷ καὶ Ἁγίῳ 
Πνεύματι.  

Καὶ νῦν καὶ ἀεὶ καὶ εἰς τοὺς 
αἰῶνας τῶν αἰώνων. Ἀμὴν.  

Ἅγιος ἀθάνατος, ἐλέησον ἡμᾶς.  

Δύναμις. 

Ἅγιος ὁ Θεός, ἅγιος ἰσχυρός, 
ἅγιος ἀθάνατος, ἐλέησον ἡμᾶς. 

 

Προκείμενον. Ἦχος πλ. δ́.  

Εἰς πᾶσαν τὴν γῆν ἐξῆλθεν ὁ 
φθόγγος αὐτὼν. 

Στίχ. α´. Οἱ οὐρανοὶ διηγοῦνται 
δόξαν Θεοῦ, 

Πρὸς Κορινθίους Β´ Ἐπιστολῆς 
Παύλου τὸ Ἀνάγνωσμα. 

(ια´ 21-33, ιβ́ 1-9) 

Ἀδελφοί, ἐν ᾧ δ᾿ ἄν τις τολμᾷ, ἐν 
ἀφροσύνῃ λέγω, τολμῶ κἀγώ. Ἑ-
βραῖοί εἰσι; Κἀγώ· Ἰσραηλῖταί εἰσι; 

Κἀγώ· σπέρμα Ἀβραάμ εἰσι; Κἀ-
γώ· διάκονοι Χριστοῦ εἰσι; παρα-
φρονῶν λαλῶ, ὑπὲρ ἐγώ· ἐν κόποις 
περισσοτέρως, ἐν πληγαῖς ὑπερ-
βαλλόντως, ἐν φυλακαῖς περισσο-
τέρως, ἐν θανάτοις πολλάκις· ὑπὸ 
Ἰουδαίων πεντάκις τεσσαράκοντα 
παρὰ μίαν ἔλαβον· τρὶς ἐρραβδί-

σθην, ἅπαξ ἐλιθάσθην, τρὶς ἐναυά-
γησα, νυχθήμερον ἐν τῷ βυθῷ πε-

ποίηκα· ὁδοιπορίαις πολλάκις, κιν-
δύνοις ποταμῶν, κινδύνοις λῃστῶν, 
κινδύνοις ἐκ γένους, κινδύνοις ἐξ ἐ-
θνῶν, κινδύνοις ἐν πόλει, κινδύνοις 

ἐν ἐρημίᾳ, κινδύνοις ἐν θαλάσσῃ, 
κινδύνοις ἐν ψευδαδέλφοις· ἐν κό-
πῳ καὶ μόχθῳ, ἐν ἀγρυπνίαις πολ-
λάκις, ἐν λιμῷ καὶ δίψει, ἐν νηστεί-
αις πολλάκις, ἐν ψύχει καὶ γυμνό-
τητι· χωρὶς τῶν παρεκτὸς ἡ ἐπισύ-
στασίς μου ἡ καθ᾿ ἡμέραν, ἡ μέρι-
μνα πασῶν τῶν ἐκκλησιῶν. Τίς ἀ-

σθενεῖ, καὶ οὐκ ἀσθενῶ; Τίς σκαν-
δαλίζεται, καὶ οὐκ ἐγὼ πυροῦμαι; 
Εἰ καυχᾶσθαι δεῖ, τὰ τῆς ἀσθενείας 
μου καυχήσομαι. Ὁ Θεὸς καὶ πατὴρ 
τοῦ Κυρίου ἡμῶν Ἰησοῦ Χριστοῦ 
οἶδεν, ὁ ὢν εὐλογητὸς εἰς τοὺς αἰ-
ῶνας, ὅτι οὐ ψεύδομαι. Ἐν Δαμα-
σκῷ ὁ ἐθνάρχης Ἀρέτα τοῦ βασιλέ-

ως ἐφρούρει τὴν Δαμασκηνῶν πόλιν 
πιάσαι με θέλων, καὶ διὰ θυρίδος 
ἐν σαργάνῃ ἐχαλάσθην διὰ τοῦ τεί-
χους καὶ ἐξέφυγον τὰς χεῖρας αὐ-
τοῦ. Καυχᾶσθαι δὴ οὐ συμφέρει 
μοι· ἐλεύσομαι γὰρ εἰς ὀπτασίας 
καὶ ἀποκαλύψεις Κυρίου. Οἶδα ἄν-
θρωπον ἐν Χριστῷ πρὸ ἐτῶν δεκα-

τεσσάρων· εἴτε ἐν σώματι οὐκ οἶδα, 
εἴτε ἐκτὸς τοῦ σώματος οὐκ οἶδα, ὁ 
Θεὸς οἶδεν· ἁρπαγέντα τὸν τοιοῦ-
τον ἕως τρίτου οὐρανοῦ. Καὶ οἶδα 
τὸν τοιοῦτον ἄνθρωπον· εἴτε ἐν σώ-
ματι εἴτε ἐκτὸς τοῦ σώματος οὐκ 
οἶδα, ὁ Θεὸς οἶδεν· ὅτι ἡρπάγη εἰς 
τὸν παράδεισον καὶ ἤκουσεν ἄρρη-

τα ῥήματα, ἃ οὐκ ἐξὸν ἀνθρώπῳ 
λαλῆσαι. Ὑπὲρ τοῦ τοιούτου καυ-
χήσομαι, ὑπὲρ δὲ ἐμαυτοῦ οὐ καυ-
χήσομαι εἰ μὴ ἐν ταῖς ἀσθενείαις 

μου. Ἐὰν γὰρ θελήσω καυχήσα-
σθαι, οὐκ ἔσομαι ἄφρων· ἀλήθειαν 
γὰρ ἐρῶ· φείδομαι δὲ μή τις εἰς ἐμὲ 
λογίσηται ὑπὲρ ὃ βλέπει με ἢ ἀκού-

ει τι ἐξ ἐμοῦ. Καὶ τῇ ὑπερβολῇ τῶν 
ἀποκαλύψεων ἵνα μὴ ὑπεραίρωμαι, 
ἐδόθη μοι σκόλοψ τῇ σαρκί, ἄγγε-
λος σατᾶν, ἵνα με κολαφίζῃ ἵνα μὴ 
ὑπεραίρωμαι. Ὑπὲρ τούτου τρὶς 
τὸν Κύριον παρεκάλεσα ἵνα ἀπο-
στῇ ἀπ᾿ ἐμοῦ· καὶ εἴρηκέ μοι· Ἀρκεῖ 
σοι ἡ χάρις μου· ἡ γὰρ δύναμίς μου 

ἐν ἀσθενείᾳ τελειοῦται. Ἥδιστα 
οὖν μᾶλλον καυχήσομαι ἐν ταῖς ἀ-
σθενείαις μου, ἵνα ἐπισκηνώσῃ ἐπ᾿ 
ἐμὲ ἡ δύναμις τοῦ Χριστοῦ. 

Ἀλληλούϊα (γ́). Ἦχος ά.  

Στίχ. ά. Ἐξομολογήσονται οἱ οὐ-

ρανοὶ τὰ θαυμάσιά σου. 

Στίχ. γ´. Ὁ Θεός, ὁ ἐνδοξαζόμε-
νος ἐν βουλῇ ἁγίων,.  

Μετὰ τὴν ἀνάγνωσιν τοῦ Ἁγίου Εὐαγγε-

λίου 

Δόξα σοι, Κύριε, δόξα σοι. 
 

Καὶ καθεξῆς ἡ Θεία Λειτουργία 

 τοῦ Ἱεροῦ Χρυσοστόμου 

Εἰς τὸ «Ἐξαιρέτως»,  

ὁ εἱρμὸς τῆς θʹ ᾠδῆς τοῦ βʹ κανόνος·  

Χαίροις Ἄνασσα... 

Χαίροις Ἄνασσα, μητροπάρθε-
νον κλέος. Ἅπαν γὰρ εὐδίνητον 
εὔλαλον στόμα, Ῥητρεῦον, οὐ 
σθένει σε μέλπειν ἀξίως. Ἰλιγγιᾷ δὲ 
νοῦς ἅπας σου τὸν τόκον Νοεῖν, 
ὅθεν σὲ συμφώνως δοξάζομεν. 

Κοινωνικὸν  

Τὸ Πνεῦμά σου τὸ ἀγαθὸν 
ὁδηγήσει με ἐν γῇ εὐθείᾳ. Ἀλλη-
λούϊα.  

ἦχος β΄ 

Εἴδομεν τὸ φῶς τὸ ἀληθινόν, 
ἐλάβομεν Πνεῦμα ἐπουράνιον, 
εὕρομεν πίστιν ἀληθῆ, ἀδιαίρετον 
Τριάδα προσκυνοῦντες, αὕτη γὰρ 

ἡμᾶς ἔσωσεν.   

Ἦχος β΄ 

Ἀμήν ἀμήν ἀμήν. Εἰς ἄφεσιν 
ἁμαρτιῶν καὶ εἰς ζωὴν τὴν αἰώνιον. 

Πληρωθήτω τό στόμα ἡμῶν 
αἰνέσεως Κύριε, ὅπως ἂν ὑμνήσω-
μεν τήν δόξαν σου, ὅτι ᾐξίωσας 
ἡμᾶς τῶν ᾁγίων σου μετασχεῑν μυ-
στηρίων. Τήρησον ἡμᾶς ἐν τῷ σῷ 
ᾁγιασμῷ ὅλην τήν ἡμέραν μελε-
τῶντας τὴν δικαιοσύνην σου. Ἀλλη-
λουΐα. 

 Εἴη τὸ ὄνομα Κυρίου εὐλογη-
μένον ἀπό τοῦ νῦν καὶ ἕως τοῦ 
αἰῶνος. (τρίς). 

                                                              
Ἀπόλυσις 

«῾Ο ἀναστάς ἐκ νεκρῶν…» 
Ἡ Μεταφορὰ Κειμένων   

Καλλιτεχνικὴ ἐπιμέλεια 

ἔγινε ἀπὸ τὸν Βασίλειο Κιαμηλίδη 

Ἱεροψάλτη 

 στὸν Ι.Ν. Ἁγίου Γεωργίου  

Κουλούρας Βέροιας. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


